
Narayaneeyam - Dashakam 3 

Uttama Bhaktasya Gunaaha 

 

paṭhantō nāmāni pramadabhara sindhau nipatitāḥ 

smarantō rūpaṃ tē varada kathayantō guṇakathāḥ । 
charantō yē bhaktās tvayi khalu ramantē paramamūn 

ahaṃ dhanyān manyē samadhigata sarvābhilaṣitān ॥1॥ 

gadakliṣṭaṃ kaṣṭaṃ tava charaṇa sēvārasabharē'pi 

anāsaktaṃ chittaṃ bhavati bata viṣṇō kuru dayām । 
bhavat pādām bhōja smaraṇa rasikō nāmanivahān 

ahaṃ gāyaṃ gāyaṃ kuhachana vivatsyāmi vijanē ॥2॥ 

kṛpā tē jātā chēt kimiva na hi labhyaṃ tanubhṛtāṃ 

madīya klēśaugha praśamana daśā nāma kiyatī । 
na kē kē lōkē'sminn aniśamayi śōkābhirahitā 

bhavadbhaktā muktāḥ sukhagati masaktā vidadhatē ॥3॥ 

muniprauḍhā rūḍhā jagati khalu gūḍhātmagatayaha 

bhavat pādāmbhōja smaraṇavirujō nāradamukhāḥ । 
charantīśa svairaṃ satata parinirbhāta parachit 

sadānandādvaita prasara parimagnāḥ kimaparam ॥4॥ 

bhavadbhaktiḥ sphītā bhavatu mama saiva praśamayēt 

aśēṣaklēśaughaṃ na khalu hṛdi sandēhakaṇikā । 

na chēd vyāsa syōktis tava cha vachanaṃ naigamavachaha 

bhavēnmithyā rathyā puruṣavachana prāyamakhilam ॥5॥ 

bhavad bhaktis tāvat pramukha madhurā tvat guṇarasāt 

kimapyā rūḍhā chēd akhila paritāpapraśamanī । 
punaśchāntē svāntē vimalaparibōdhō dayamilat 

mahānandādvaitaṃ diśati kimataḥ prārthyamaparam ॥6॥ 

vidhūya klēśānmē kuru charaṇayugmaṃ dhṛtarasaṃ 

bhavatkṣētraprāptau karamapi cha tē pūjanavidhau । 
bhavanmūrtyālōkē nayanamatha tē pādatulasī- 

parighrāṇē ghrāṇaṃ śravaṇamapi tē chārucharitē ॥7॥ 

prabhūtādhiv yādhi prasabhachalitē māmakahṛdi 

tvadīyaṃ tadrūpaṃ paramasukhachidrūpa mudiyāt । 
udañchadrōmāñchō galita bahuharṣāśru nivahaha 

yathā vismaryāsaṃ durupaśama pīḍā paribhavān ॥8॥ 

marudgēhādhīśa tvayi khalu parāñchō'pi sukhinaha 

bhavat snēhī sō'haṃ subahu paritapyē cha kimidam । 
akīrtistē mā bhūdvarada gadabhāraṃ praśamayan 

bhavat bhaktōttaṃsaṃ jhaṭiti kuru māṃ kaṃsadamana ॥9॥ 

kimuktair bhūyōbhis tava hi karuṇā yāvadudiyāt 

ahaṃ tāvad dēva prahita vividhārta pralapitaḥ । 
puraḥ klṛptē pādē varada tava nēṣyāmi divasān 

yathāśakti vyaktaṃ natinuti niṣēvā virachayan ॥10॥ 

II sadaa sarvatra govinda naama sankeerthanam govindaa govindaa II 

II shree guruvayoorappa sharanam II chotaanikarai bhagavtiye sharanam II 
aananda chinmayane sharanam II shree haraye namaha II 

 

 

 


